
TALABA-YOSHLARDA ETNOMADANIY KOMPETENTLIKNI 

SHAKLLANTIRISHNING IJTIMOIY-PSIXOLOGIK XUSUSIYATLARI 

 

Jo‘rayev Qo‘ldoshjon Ismatullo o‘g‘li 

Buxoro davlat universiteti erkin tadqiqotchisi 

 

Annotatsiya. Ushbu maqolada oliy ta’lim muassasalari talabalarining ijtimoiy 

psixologik xususiyatlari, etnomadaniy kompetentligi shakllanish jarayoni haqida so’z 

boradi. 

Kalit so’zlar: etnomadaniy kompetentlik, qadriyatlar, adekvat, bilim, qobiliyat, 

ko‘nikma. 

 

 Kirish. Jahon miqyosida etnomadaniy kompetentlik shaxsning o‘zga tilli 

madaniyatlar qadriyatlarini anglashga doir ijtimoy-psixologik qobiliyati va bilimlari 

majmui sifatida muhim ahamiyat kasb etadi. Talabalarning madaniyatlararo 

munosabatlarda aks etadigan ijtimoiy xislatlarini o‘rganish bo‘yicha keng ko‘lamli 

tadqiqotlar olib borilmoqda. Etnomadaniy kompetentlikning madaniyatlararo 

munosabatlarda shaxsning kasbiy va ijtimoiy xususiyatlari sifatida namoyon bo‘lishi 

hamda insonning madaniy tafovutlarga nisbatan adekvat munosabatini ko‘rsatadigan 

shaxsiy fazilati deb baholanishi uning komponentlarini psixologik jihatdan yoritish 

zaruratini belgilaydi. 

 Etnomadaniy kompetentlik – shaxsga o‘zga etnik jamoalar a’zolari bilan o‘zaro 

aloqadorlik shartlari va munosabatini to‘g‘ri baholay olish imkonini beruvchi bilimlar, 

qobiliyatlar, ko‘nikmalarning namoyon bo‘lish darajasi va ular bilan o‘zaro ishonch va 

kelishuv muhitini saqlab turish maqsadida oqilona yuritilgan hamkorlik shakli sifatida 

qator tadqiqotlarda o‘rganilgan. V.Gudikuns, D.Masumoto, G.Triandis, M.Bennet, 

D.Raven, U.Stefan va boshqalar etnomadaniy kompetentlik va uning ijtimoiy ahamiyatini 

o‘rganishgan. 

 Madaniyatlararo munosabatlarda shaxsning ikki tilda so‘zlasha olish imkoniyati, 

ya’ni uning bilingvalligini K.Beyker, N.Xomskiy, T.Adorno, D.Abrame, D.Berri, 

G.Teshfel, M.R.Xammer, M.Bayrom va boshqalar o‘rganishgan. 

 Etnomadaniy kompetentlikni nazariy tahlil qilish jarayonida dastlab madaniyat, 

uning fenomenlarini tahlil qilish zarurati tug‘iladi. Etnomadaniy kompetentlik, 

madaniyat, kompetentlik masalalari turli manbalarda, jumladan, sosiologiya, etnografiya, 

falsafa, antropologiya, madaniyatshunoslik, lingvistika, huquq sohalarida keng 

o‘rganilgan. Ishda etnomadaniy kompetentlikni ushbu fanlar sistemasida tutgan o‘rnini 

o‘rganish barobarida ijtimoiy-psixologik tahlil qilamiz. 

 Tabiiy ravishda madaniyat va uning ko‘rinishlarini ta’riflash ishimizning dastlabki 

bosqichiga kirar ekan, olimlarning va tadqiqotchilarning bu boradagi ba’zi fikr va 

mulohazalarini qiyosiy tahlil qilishga urindik. Madaniyatshunos va etnograf olim E.B. 

Teylorning fikricha, madaniyatning mingdan ortiq ta’riflari mavjud.  

 Madaniyat ta’riflaridan biri uning komponentlarini tahlil qilish bilan izohlanadi. 

Uning o‘zi esa, ushbu komponentlarning yig‘indisidan iborat. Madaniyat yoki 

sivilizatsiya jamiyatning bir a’zosi sifatida inson tomonidan o‘zlashtirilgan bilimlar, 

axloqiy qonun-qoidalar, norma va qadriyatlar, e’tiqod, san’at, odatlar va qobiliyatlarning 

umumiy ko‘rinishidan tashkil topgan [56; 36-47 bb]. E.Benvenist, madaniyatga, u 

insoniyatning ijtimoiy, biologik, ma’naviy ehtiyojlarini qondirishdan tashqari, uning 

faoliyatiga, hayotiga ma’no va mazmun baxsh etadigan bir hodisa sifatida qaraydi. 

 Mavjud bo‘lgan etnik guruhlarning turli-tumanligi va individualligini inobatga 

olgan holda, psixolog olimlar unga spesifik xususiyat bag‘ishlaydigan madaniy o‘lchov 

tizimini ajratishga harakat qiladilar. Masalan, amerikalik psixologlar Nyu Meksika, 

Gavayi universitetlari professorlari U.Stefan va K.Stefanlar (W.G.Stephan & C.W. 

Stephan) turli mualliflar tomonidan tavsiya etilgan quyidagi, madaniyatning 11 asosiy 

o‘lchovlarini keltiradilar: individualizm – kollektivizm (jamoaviylikka, avtonomiyaga – 

kollektivga yo‘nalganlik); turli madaniy qadriyatlarga tolerantlik; noaniqlikdan 

uzoqlashish darajasi va rasmiy qoidalarga ehtiyoj; maskulinlik-femininlik; inson tabiatini 

“yaxshi”, “yomon”, “aralash” mezonlarda baholash; madaniyat murakkabligi, uning 

differensatsiyalik darajasi; emosional nazorat, yo‘l qo‘yiladigan emosional ekspressivlik 

darajasi; aloqa yaqinligi, ya’ni muloqot davomida amalga oshadigan qo‘l tegizishlar va 

masofa; individ va “hokimiyat” o‘rtasidagi muvozanat; quyi/yuqori kontekstlik; inson – 

tabiat dixotomiyasi (birining ikkinchisiga hokimlik qilishi yoki hamohanglikdagi hayot). 

Ushbu tarkibga madaniyatning vaqt yo‘nalishidagi farqlarini kiritish mumkin (o‘tgan, 

hozirgi va kelasi davrlari); afzal ko‘riladigan faollik darajasi (mavjudlikka harakat qilish, 

mavjud bo‘lish yoki ko‘zlangan ishni amalga oshirish maqsadida standartlashgan 

faoliyatni bajarmoq); aybdorlik madaniyati va uyat madaniyatining o‘zaro bog‘liqligi va 

farqlarini anglash; yozma va yozma bo‘lmagan madaniyatlar va h.k. 

 Madaniyat to‘g‘risidagi bilimlar va uning inson hayotidagi ahamiyatini anglash 

etnomadaniy munosabatlarda shaxs muvaffaqiyatini ta’minlaydi. Mazkur 

munosabatlarda ustunlikni qo‘lga kiritish etnomadaniy kompetentlikning asosiy maqsadi 

sanaladi.  

 O‘zbek olimi, M.K. Saliyeva Markaziy Osiyo halqlari madaniyatining 

shakllanishida ijtimoiy-kommunikatsiyaning o‘rnini alohida tadqiq etgan. Uningcha, 

kishilar o‘rtasidagi ilmiy darajada olib borilgan muloqot va munozaralar, ularning asar 

yaratish, ilm qilish kabi madaniy darajasiga o‘z ta’sirini o‘tkazgan.  

 Etnomadaniy munosabatlar kontekstida turli madaniyatlar namoyandalari 

o‘rtasidagi hamjihatlilik va hamkorlik muammolari alohida ahamiyat kasb etadi. Bu holat 

mamlakatimizdagi etnik madaniyatlarning samarali hamkorligiga bog‘liq bo‘lib, o‘z 

navbatida, uning a’zolari xususiyatlarining etnomadaniy aloqaga qodir va tayyor bo‘lib 

shakllanishini taqozo etadi. Xuddi shuning uchun zamonaviy ijtimoiy-psixologik 

adaptatsiyaning dastlabki masalasi – etnomadaniy hamkorlikning barcha jihatlarini 

belgilovchi etnomadaniy kompetentlik 

ҚИШЛОҚ ХЎЖАЛИГИ ТЕХНИКУМЛАРИДА ТУПРОҚШУНОСЛИК 

Аннотация. Мақолада техникумларда юқори малакали тупроқшунослар 

тайёрлашда уларнинг мустақил ишларини тўғри ва юқори сифатли даражада олиб 

боришни йўлга қўйиш борасидаги таҳлиллар келтирилган бўлиб, мустақил 

кузатиш ишлари ҳақидаги кўрсатмалар асосидаги тавсиялар берилган.   

Калит сўзлар: Мустақил кузатиш, тупроқ кесмаси, генетик қатламлар, 

тажриба, гумус, аккумулятив., рекогноцировка.  

 

 Ҳозирги вақтда жамият қурувчилари бўлмиш ёшларни маънавий бой, аҳлоқан 

етук, интеллектуал ривожланган, юқори билимли ҳар томонлама камол топган 

шахсни шакллантиришга алоҳида аҳамият берилмоқда. Тупроқшуносликни 

ўқитишда таълимнинг долзарб муаммоларидан бири ўқувчининг билиш 

мустақиллигини шакллантиришдир. Ўқувчилар олган билимларини 

ўзлаштиришдан ҳар бир ўқувчининг ўзига ҳос хусусиятларини ва имкониятларини 

ҳисобга олган ҳолда мустақил билиш фаолиятига ўтиши энг муҳим аҳамиятга 

эгадир. Тупроқшуносликни ўқитишда ўқувчиларни илмий тадқиқот ишлари олиб 

бориш ҳамда мустақил кузатишлар олиб боришида ўқув ишларининг давоми 

сифатида уларнинг тизимли таълим олишларига, уларда ижодий қобилятни 

ривожлантиришга катта имкониятлар яратади. Тупроқшуносликни ўқитишга доир 

